E DOCUMENTACION

N o | IGADI / INSTITUTO GALEGO DE ANALISE E DOCUMENTACION INTERNACIONAL
™» gIA www.IGADI.gal - Rua Luis Braille, 40 (Pontevedra) - Tel. +34 986 843 436 / +34 600 30 90 66 - info@igadi.gal

INTERNACIONAL

O fio comun

Descricao

Podese ver o que acontece hoxe no mundo como episodios confusos e desconectados, ou podese ver un fio que os une a
todos eles e que talvez leve a unha desas mudanzas lentas e profundas que hai &s veces na historia da humanidade.

Pddese ver o que acontece hoxe no mundo como episodios confusos e desconectados, ou podese ver un fio que os une a
todos eles e que talvez leve a unha desas mudanzas lentas e profundas que hai &s veces na historia da humanidade.

Nestes momentos hai movimentos migratorios que en cantidade sé se poden comparar c6s da Segunda Guerra Mundial,
mas nos que aparecen alguns elementos diferentes que poderian formar parte dese fio comdn. As enchentes de rios
humanos que inundan Europa non estan formadas sé por refuxiados, senon tamén, como buliron a sinalar os governos
para apresar esas augas que invaden os paises, por “‘emigrantes econdémicos”, en xeral homes novos que arriscan a vida
para buscar o traballo e as oportunidades que nos seus paises non tefien. Eses “emigrantes econdmicos” dispostos a
invadir paises e continentes son parte dun fio de protesta e insubmision que tamén se ve no polo oposto, na reacion contra
as vagas de inmigrantes que xurdiu en moitos paises da Unién Europeia e que seria un erro desbotar como populismo e
xenofobia sen mais, porque hai nela unha protesta contra a hipocrisia dos politicos, a mesma que fai que en cuase todos
0s paises da Europa non se quera votar aos partidos convencionais. Os politicos non contaban con esa invasion da
Europa por xentes que non tefien nada que perder e que xa tivo varias consecuencias: amostrar que a Unién Europeia non
funciona e que sempre tenta tapar un erro con outro pior, dividir as naciéns por dentro e entre elas e, no ambito
internacional, que os que estan destrozando Siria como antes destrozaron outros paises estén empezando a ver que as
guerras poden dar lugar a invasions que non lles convefien, como a dos refuxiados en Europa.

Onde mais se ve ese fio coman de protesta é no feito de que, igual que nalgun momento se deixou de facer caso aos que
falaban en nome das relixiéns, agora non se acredita no que din 0s politicos e ninguén lles fai caso tampouco. Todo o
mundo se decatou de que son oligarquias que, como as oligarquias eclesiasticas, usan a doutrina do “deus verdadeiro”
para se repartiren o poder e o difieiro entre eles e 0s seus amos. En cuase todos os paises da Europa a xente prefire a
partidos e politicos que non actian como robds, non seguen o guién e se atreven a dicer o politicamente incorrecto. A
protesta é contra o autoritarismo politico, contra usar a politica para enganar, roubar e escravizar.

A meiados do século XX comezou unha transicion revolucionaria da familia autoritaria, na que os fillos nascen para os pais
e tefien que facer o que eles dictan, & familia democratica. Esa transicién, ainda que nen sequer empezou en moitos
paises do mundo, rompeu o padron autoritario e xa non seria posivel voltar ao de antes, porque a familia democratica
funciona mellor que a autoritaria e todos saen gafiando. A xente aburriuse de viver aprisoada nas familias e na sociedade
e comezou a rebelarse e a buscar maneiras mais liberadoras de organizarse. E pode que esa protesta contra a tirania, a
corrupcion e o mando absoluto das “autoridades” que se esta empezando a ver na politica das nacions forme parte dunha
transicidn na dimensién politica semellante a que sucedeu na dimensién familiar, e que ese sexa o fio comin que esta
empezando a tecer modelos menos autoritarios de organizar a politica e a vida das nacions.

